
Í hesum døgum verður politiska 
lagnan hjá formanni Fólkafloksins 
viðgjørd í Føroya Rætti.

Rætturin skal taka støðu til, um 
Jørgen Niclasen hevur snýtt í tolli. 
Hevur hann, sum stjóri í familju­
fyritøkuni í Sørvági, ólógliga tikið 
vøru úr vørugoymsluni hjá Skipa­
felagnum, sum leigaði frá familju­
fyritøkuni, og selt vøruna uttan at 
tollavgreiða hana?

Í stuttum skal Føroya Rættur 
taka støðu til, um tað passar, sum 
Kringvarpið og Portalurin hava sagt 
fleiri ferðir, at Jørgen Niclasen hevur 
snýtt landskassan fyri pengar.

Greitt er, at viðurskifti hava 
verið óreglulig kring fyritøkuna hjá 
Niclasen familjuni í Sørvági. Verj­

in hjá Jørgen Niclasen vísti á tíð­
indafundi í Miðlahúsinum í fjør á, 
at Jørgen Niclasen visti ikki av, at 
tollkreditturin var uppsagdur, og tí 
handlaði hann í góðari trúgv. Hann 
snýtti ikki landskassan – tí hann 
helt, at fyritøkan hevði tollkreditt.

Tað er ógvuliga váðið hjá Jørgen 
Niclasen at fara í rættin við hesum 
máli. Tað er valla gjørt, tí hann er vís­
ur í at vinna. Meira hugsandi er, at 
hetta er eitt krav hjá baklandinum, 
soleiðis at Jørgen Niclasen kundi 
halda fram sum landsstýrismaður 
og sum formaður í einum politisku 
flokki.

Um allar minsti ivi verður sáddur 
um, at Jørgen Niclsen hevur framt 
ólógligt virksemi av onkrum slag í 

sambandi við stjórastarvið í fam­
liljufyritøkuni – hóast tað eru 20-25 
ár síðani – so kann hann ikki halda 
fram, hvørki sum landsstýrisamaður 
ella sum formaður Fólkafloksins.

Tí verður tað ein stór avgerð, sum 
Søren Holm Seerup, dómari, skal 
taka ein av næstu døgunum. Tað 
verður neyvan tann stóra revsingin 
til kringvarpsfólkini, um tey tapa 
málið. Men revsingin hjá Jørgen 
Niclasen verður ovurhondsstór, um 
hann ikki vinnur málið.

Tað er í veruleikanum politiska 
lagnan hjá honum, sum er upp á 
spæl. Um hann ikki fær allar kærur 
um stuldur, svik og óreglulig viður­
skifti afturvístar og dømdar deyðar 
at verða, so kann hann ikki halda 

fram sum landsstýrismaður ella sum 
formaður í einum politiskum flokki. 
Tí stendur nógv á. Tað gongur heldur 
ikki at skjóta seg undir, at hann var 
so ungur.

Hann hevur sagt, at tað er ósatt, 

sum Kringvarpið og Portalurin hava 
ført fram – og kann rætturin ikki 
koma til somu niðurstøðu, so hava 
Jørgen Niclasen og Fólkaflokkurin 
ein stóran trupulleika.

Møguleikarnir eru tvinnir: Annað­
hvørt vinnur hann rættamálið, og 
tíðindafólkini fáa »eina nøs«. Hin 
møguleikin er, at Jørgen Niclasen 
má frá sum landsstýrismaður og 
formaður Fólkafloksins.

Lagnan hjá formanni Fólkafloks­
ins sum politikari verður tí avgjørd í 
Føroya Rætti í hesum døgum.

Jørgen má reinsast ella 
frá sum landstýrismaður

Lagnan í hondum dómarans

Eirikur Lindenskov

Mikudagsblaðið verður borið ókeypis til hvørt húsarhald í Føroyum!

Hóast Sosialurin í síðstu 
viku varpaði ljós á tað ósøm­
iliga í, at Kringvarpið gevur 
handilsmonnum fría atgongd 
til lýsingar inni í barnasend­
ingini »Orrustan«, so rínir tað 
ikki við leiðsluna í Kringvarp­
inum. Tí sunnukvøldið var 
leisturin endurtikin, at tvey 
stór reklamuinnsløg verða 
send inni í sendingini.

Fyri tað fyrsta er tað bein­
leiðis ólógligt at hava hand­
ilslýsingar inni í sendingum, 
og fyri tað næsta er ósømi­
ligt, óreiðiligt og óetistk at 
Kringvarpinum at misnýta 
børnini við lýsingum og 
handilssponsoratum. Ein 
ósømiligheit, ið ikki verður 
minni, havandi í huga, at tal­
an erum eitt alemnt fíggjað 
kringvarp.

Men hesum er kringvarps­
stjórin ikki samdur í. Dia Mid­
jord sigur, at talan er ikki um 
lýsingar, hatta er bara at vísa, 
hvat børnini kunnu vinna.

Sosialurin spurdi Dia Mid­
jord, um Kringvarpið ongar 
etiskar leiðreglur hevði um 
lýsingar, sum beinlieðis eru 
vendar ímóti børnum. 

Slíkar leiðreglur hevur 
stovnurin, segði Dia Midjord 

týsdagin í síðstu viku, tó at 
hann ikki kendi innihaldið í 
teimum. Men hann lovaði at 
senda Sosialurin leiðreglur­
nar. Men enn hevur hann ikki 
sent tær.

Dia Midjord segði eisini, at 
Kringvarpið fór at kanna, um 
tað passar, sum Sosialurin 
segði, at talan er um beinleiðis 
handilslýsingar. Tað hava vit 
heldur einki frætt um, men 
sunnukvøldið vórðu lýsinga­
rnar – beinleiðis vendar ímóti 
børnum – endurtiknar tvær 
ferðir inni í sendingunum.

»Orrustan« er fín barna­
sending, har børn kappast í 
spurnarkapping móti børn­
um.

Tað er alla æru vert, at 

Kringvarpið ger slíkt tiltrongt 
tilfar til børnini.

Men hví skulu børnini mis­
nýtast í handilsligum áhuga­
málum hjá handilsvinnuni? 

Vit kundu hugsað okk­
um at vita, um tað er í sam­
ráð við foreldrini, at børn­
ini í sendingini verða brúkt 
sum handilsvøra hjá Kring­
varpinum – ella um lýsingar­
avtalur við handlarnar hava 
størri týdning fyri Kring­
varpið.

Miðlahúsið hevur biðið 
Kringvarpið um alment innlit 
í málið – og vit vænta skjótt 
svar, tí Kringvarpið veit, 
hvussu troyttandi almennir 
stovnar eru, sum drálað við 
almennum innliti.

Børnini eru framvegis 
søluvøra í Kringvaprinum

Hvassur vindur upp í skrið av 
útsynningi og ælingur, partvís 
kavi.  Hitalagið millum 0 og +3 
stig.

Veðrið týsmorgunin:
Eitt brúgvalag sunnanfyri Hvarvið 
kemur hendavegin.

Veðrið mikunáttina:
Djúpa lágtrýstið í útsynning úr 
Íslandi fer spakulige í landnyrðing 
og brúgvaløgini haðani koma 
hendavegin.

Petur Skeel 
Jacobsen 
greiðir frá 
um veðrið

Seinnapart:
Stívt andøvsgul upp í hvassan 
vind av landsynningi og regn. 
Um kvøldið hvassur vindur av 
útsynningi og ælingur. Hitin 
millum 2 og 5 stig.

10-15 m/s 15-20 m/s

13-18 m/s

10-15 m/s 15-20 m/s

13-18 m/s

Strúkur í vindi upp í hvassan vind 
av útsynningi og stundum regn. 
Hitin millum 4 og 7 stig.

Ewald Kjølbro
KjaK 15

Vinna 
kapping á 
skriviborði

Í síðstu viku sendi Mentamálaráðið 
til hoyringar uppskot um, hvussu 
fjøl miðl ar nir í Føroyum skulu býta 
tær tvær milliónirnar, sum eru sett­
ar av á fíggjarlógini sum stuðul til 
priv atar fjølmiðlar.

Tað er sjálvsagt gott, at pol it ik ar­
ar um síðir síggja vandan í, at priv­
ata fjøl miðlavinnan er og hevur 
ver  ið undir trýsti í fleiri ár.

Men hóast framstig, so var hetta 
ikki tað, sum privatu fjøl miðl ar nir 
hava ynskt sær. Vit hava í fleiri 
ár víst á vandan og tað ó rætt­
vísa í, at tað almenna bein leið is 
legði seg út í kapping við priv ata 
fjølmiðlamarknaðin við kapp ing­
ar av lag andi virk semi. Tað hev ur 

Kring varp Føroya gjørt í fleiri ár  
við at selja lýsingar og sponsorat. 
Men hetta virksemið hevur vundið 
upp á seg, serliga við nýggju leiðslu 
Kring varps ins, sum hevur lagt seg 
sker flata fyri hand ils lív i num, sum 
sleppur at keypa seg inn í send­
ing ar hjá Kringvarpinum. Sein asta 
døm ið var í gjárkvøldið, har hand­
ils lív ið keypir seg mitt inn í eina 
barna send ing.

Privatu fjølmiðlarnir hava ynskt 
sær ein frían marknað. Ein fult lib­
e r alan fjølmiðlamarknað, har fjøl­
miðl ar kunnu kappast við somu 
kapp ing ar treyt um. Men tað vil 
lands stýr ið ikki. Landsstýrið, sum 
á papp ír i num er borgarligt, ynskir 

ikki ein li be ral an miðla markn að í 
Før oy um.

Hesum veruleika mugu vit so 
liva við, tí tað bar heldur ikki til 
at fáa skil á, tá Javnaðarflokkurin 
ella Tjóð veldi ráddu fyri borgum í 
Ment a mál a ráð num.

Tí verður privata fjølmiðlavinnan 
nú ein stuð uls vinna, har ein útvald 
nevnd skal gera av, hvør fær stuðul 
– og ikki.

Kappingin við Kringvarp ið um 
lýs ing ar nar – sum ikki er ein kapp­
ing, tí man kann ikki kapp ast við 
Lands kass an – held ur fram, og 
hand ils menn fáa frí ar ræs ur at 
keypa sær send i tíð í al menna pub­
lic ser v ice stovni Før oya.

Bjørn Kalsø, landsstýrismaður í 
ment a málum, hevur roynt at vinna 
ljóð fyri at avtaka lýsingarnar í 
Kring varp i num, men ta loysnina 
vildi sam gong an ikki hoyra um – tí 

tann loysn in merkti, at Kringvarpið 
skuldi fáa fleiri almennar pengar. 
Tað vil lands stýrið ikki. Tí skal 
Kring varp ið heldur royna at klóra 
sær hes ar eyka pengar frá privatu 
miðl u num.

Tað er vandi á ferð, tá hand­
ils vinn an er ein so integreraður 
partur av Kring varpinum. 

Nátúrligi spurningurin er upp­
lagdur: Hví skulu vit gjalda kring­
varps gjald, tá handilslig áhugamál 
fylla so nógv í Kringvarpinum?

Hvat merkir tað

Avlýsingar hvørja viku
s24-25

– Eg møtti nógvum fordómum, tá eg byrjaði 
at lesa teologi, og tað geri eg enn – hvønn dag. 
Tá eg eri í býnum, spyrja fólk, um eg eri øgiliga 
religiøs, men nær er man tað og hví tykist tað 
skeivt, spyr Steintóra Gleðisheygg Joensen, 
sum ætlar sær prestadømi í Føroyum
PERSÓNSSØGA s6-8

Harður vetur hjá SSL Danska krónan álopin

Eg vErði 
Ein øðrvísi 
prEstur

Steintóra úr Vági

Føroyingar 

sum arbeiða 

uttanlands

s10-15

Stórt tema

– Keypið iPaddin frá Nema. 
Keyp ið pizza frá Pizza 67, 
keyp ið sod a vatn frá Føroya 
Bjór, keyp ið telefonina frá 
Vod a fone, keypið ítr ótt­
ar klæð ir frá Sportigan og 
keypið ferðina frá Smyril 
Line.

Tað var boðskapurin frá 
Kring varpi Føroya til Føroya 
børn  – mitt í eini spurn ar­
kapp ing til børn, sum varð 
víst í sjón varp i num hjá Kring­
varp i num í gjár kvøldið.

Tann annars frálíka send­
ing in, har børn kappast, varð 
av brot in eft ir 15 minuttum 

við ein um lýs ing ar inn slag 
– sum ann ars er beinleiðis 
ó  lóg  ligt. 

Men Kringvarpinum líkt, 
so snara tey lógum og regl­
u gerð um til egn an fyr i mun 
– alt fyri at geva hand ils lív­
i num frí ar ræs ur beint inn í 
sendingarnar hjá Kring varp­
i num.

Vit kunnu bara gita, at lýs­
ing ar spott ini hjá hes um fyr­
i tøk um eru gjald fyri vinn­
ing ar nar. Og tey fara uttan 
iva at vera endurtikin út í tað 
óendaliga næstu vikurnar. 
Og so kunnu vit spyrja: 

Er tað ikki í lagi, at tey eis­
ini lýsa í eini barna send ing?

Nei, sjálvandi er tað ikki 
í lagi. 

Dia Midjord og hansara 
fólk fara um øll mørk, tá tey 
bróta barnasendingar av – 
har fleiri túsund børn kring 
landið, sum sita og fylgja 
við, brádliga skulu hoyra 
fjollutar og manipulerandi 
handilslýsingar. 

– Tað er at fara út um alt 
mark. Her átti onkur vaks in 
per són ur longri uppi í syst­
em i num at tala at alt fyri 
eitt!

Kringvarpið misnýtir 
børnini við lýsingum

Landsstýrið vil ikki kapp­
ing – heldur almennan stuðul!

Fyrrapartin upp í skrið av 
útsynningi og ælingur, 
seinnapartin minni vindur av 
útnyrðingi og vátakavaælingur.  
Hitin millum 1 og 4 stig.

Veðrið hósdagin og 
fríggjadagin:
Hósdagin lot av ymsum ættum 
og yvirhøvur turt og sólglottar, 
men fríggjadagin frískur vindur av 
landsynningi og møguliga regn. 
Hitin millum 3 og 7 stig.

Veðrið mánamorgunin:
Eitt hátrýst, 1040 hPa. við Írland 
sendir lýggja luft av útsynningi 
móti Føroyum. 

Veðrið týsnáttina:
Ein kuldabrúgv við Ísland kemur 
hendavegin.        

Petur Skeel 
Jacobsen 
greiðir frá 
um veðrið

Seinnapart:
Hvassur vindur upp í skrið av 
útsynningi og yvirhøvur turt veður. 
Hitin millum 7 og 10 srig.

mikudaginmánadagin

týsdagin

15-20 m/s

15-20 m/s

13-18 m/s15-20 m/s

10-15 m/s

10-15 m/s

Hvassur vindur av útsynnngi, 
um kvøldið nakað minni vindur. 
Regn av og á og hitin millum 6 
og 9 stig.

Kreativiteturin er stórur í Kringvarpinum – nú selja tey handilsmonnum partar av barna­
send ingum. So integreraður partur er handilslívið nú av sendiflatuni hjá Kringvarpinum
Tað er í sendingini »Orrustan«, at Kringvarpið mis­
nýtir børnini sum søluvøru fyri handilsmenn


